
Човекот ја класификува биолошката разновидност во типови, класи, 
редови, фамилии, родови, видови, подвидови итн. сè со цел полесно 
да го проучи, а со тоа и заштити. Сепак, мора да запаметиме дека 
оваа класификација служи само како наша алатка, во реалниот 
природен свет е целосно вештачка. Кога би го свеле живиот свет на 
молекуларно ниво и ги разгледаме неговите градбени единици – 
протеините, па и молекулите што ја диригираат нивната градба – 
гените,гените, тогаш би увиделе една екстремно важна работа - ниту една 
единка не е целосно иста со друга единка од истиот вид, подвид, па 
дури и иста популација. Видовиот диверзитет, па и оној на 
живеалиштата во природата, е дел од континуум во кој никогаш не 
постојат рески граници.

Единствените места каде што може да видиме рески граници се во 
човечки создадените живеалишта. Такви се монокултурите. Како 
што наведува самото име, во овие живеалишта доминира еден вид. 
Ова не е случај никаде во природните системи – дури и ладните 
букови шуми поддржуваат соживот со видови кои се приспособиле 
на развој под сенка, кои, пак, може да се сретнат и во дабови шуми. 
Така, границата меѓу дабова и букова шума е нејасна поради појасот 
одод мешани шуми, додека, пак, границата меѓу монокултура како 
јаболков насад и дабова шума е екстремно јасна. 

МОНОКУЛТУРИ

БИЛБИЛЧЕ
(Carduelis carduelis)

ГОЛЕМА СИПКА
(Parus major)

ЖИВОТИНСКИ ВИДОВИ ВО МОНОКУЛТУРИ

